
 

ДӘРІСТЕР КЕШЕНІ 

Модуль 1 Дінтанулық зерттеудің эволюциясы.  

 

 

 

Дінді түсіндірудегі ғылыми бағыттың қалыптасу ерекшеліктері 

 

 

Тарихта нақты дiндер өмiр сүрген және өмiр сүрiп келедi, “жалпы дiндер” 

болған емес және жоқ. Бiрақ әр түрлi дiни құбылыстарды түсiндiру үшiн 

ғылымда сәйкес ұғым жасалған. Тек пен түр айырмашылығын көрсету арқылы 

формальдық-логикалық дефиницияны  дiнге қатысты қолдану нәтижелi 

болмайды. Әр түрлi қырларынан алғандағы дiннiң мәндiк сипаттамаларын 

бiрiктiретiн, жинақтайтын жолды таңдайық. Сонда ең жалпы формада былай 

деуге болады: дiн қоғамның, топтың, жеке адамның рухани өмiрiнiң саласы, 

дүниенi рухани меңгерудiң тәсiлi және рухани өндiрiс саласы. Тап мұндай 

сипатында  дiн  дегенiмiз: 1) қоғам болмысының көрiнiсi; 2) адам мен 

қоғамның қалыптасу процесiнде мiндеттi түрде пайда болатын олардың 

тiршiлiк әрекетiнiң аспектiсi; 3) адамдық өзiн-өзi жатсынуды көрсету мен оны 

жеңудiң әдiсi; 4) шындықтың шағылысы; 5) қоғамдық жүйенiң жүйесi; 6) 

мәдениет феноменi. Осы сипаттамалардың мәнiн ашайық. 

 

Қоғамның терең байланыстарын көрсету 

Дiнде қоғамдық жүйелердiң белгiлi бiр типiнiң мәнi байқалады, ол 

қоғамдық шындықтың тiкелей бақылаудан жасырын, iшкi, терең деңгейлерiн 

танытады, демек, дiнде қоғам болмысына барабар нәрсе кездеседi. Бiрақ дiнге 

құбылыстар сияқты ене отырып, қоғамның iшкi байланыстары өзгерген 

түрiнде көрiнуi мүмкiн, демек маска киюi мүмкiн. Түрiн өзгерту әлдекiмнiң 

басынушылығының, арам ниетiнiң, саналы алдаудың немесе белгiлi 

интеллектуалдық қарапайымдылықтың нәтижесi емес: бұл қоғам 

қозғаласының өрбуiнiң және көрiнуiнiң сәтi. Демек, дiн қоғам туралы көп 

нәрсе “айтады”, мұнда тек кодталған ақпараттың  шифрын дұрыс шешкен 

маңызды. Бұл үшiн дiни әлемдi қайсыбiр шынайы қатынастарға әкелiп тiреу 

жеткiлiктi емес – себебi толық редукция мүмкiн емес. Мұнда нақты өмiрдiң 

берiлген қатынастарынан оған сәйкес дiни формалар шығарған маңызды.  

Адам мен қоғамның тiршiлiк әрекетiнiң қажеттi туындайтын 

аспектісi 

Дiн дегенiмiз өткеннiң көптеген ойшылдары есептегендей,  философтар, 

абыздар, өтiрiкшiлер, тирандар тарапынан адамдарға зорлап таңылған (мұндай 

пiкiр кейде осы күндерi де айтылып қалады) кездейсоқ құрылым емес. Ол 

қоғам дамуының белгiлi бiр кезеңiнде  қажеттi түрде  пайда болады. Өзiндiк 

мәнi бар бастама – метақоғамдық, дүниеден тыс, тарихтан тыс бастама деген 

ол жөнiндегi тезистерге де дәлел жоқ. Ол қоғамда қажеттi түрде пайда болып, 



қажеттi өмiр сүредi, бүкiләлемдiк тарих контексiнен кiргiзiлген және 

қоғамдағы өзгерiстерге сай өзгерiп отырады. 

Адамзаттық жатсыну және одан шығу әдiсi 

Жатсыну дегенiмiз – бұл адам әрекетiнiң және оның өнiмдерiнiң, 

қатынастар мен институттардың адамдарға үстемдiк ететiн күштерге айналуы. 

Нағыз жатсынудың негiзгi сәттерi мыналар: а) еңбек өнiмiнiң өндiрушiден 

жаттануы; б) еңбектiң жаттануы; в) ортақ мүдденi көздейтiн мемлекеттiң жеке 

және топтық мүдделердi жатсынуы, бюрократизация; г) адамның табиғаттан 

жаттануы, экодағдарыс; д) адамдардың қатынастарының заттардың 

қатынастарымен жанасуы, қатынастардың деперсонализациясы; е) аномия, 

құндылықтар, нормалар, рөлдерден жатсыну, әлеуметтiк тәртiп бұзу, дау-

жанжалдар; ж) адамның адамнан жаттануы, изоляция және атомизация;  з) 

тұлғаның iшкi жаттануы – “Мендi” жоғалту, апатия, жете түсiнбеушiлiк. 

Шындықты бейнелеу  

Бейнелеу, жалпы, қоғамның және оның әр түрлi салаларының қасиетi 

болып табылады, ол қоғамдық әрекет процесiнде де, оның тұрып қалған 

нәтижелерiнде де iске асады. Дiн өзiнде табиғат, қоғам, адам қасиеттерiн 

сақтап қалып, қайта шығарады. Егер дiн бейнелеу болса, онда ол шындықты 

бейнелейдi және бейнелетiн жөнiнде сәйкес ақпаратты қамтиды. Ақпаратты 

сырттан ала отырып, дiн оны жақсылап өңдейдi және оны өзiн-өзi 

ұйымдастыру, дүниеде бағдарын айқындау үшiн қолданылады. Ақпараттық-

сигналдық бейнелеу әсер етулердi қайта керi әсер ету құралы ретiнде 

пайдаланады. Басқа жағынан алғанда, бұл бейнелеу таңдампаз болып келедi 

және дiннiң өзiндiк ұстанымдарын ескере отырып, жүзеге асырылады; ол 

адамдардың тiршiлiк әрекетiнiң басқа салаларымен өзара әрекетiнiң 

нәтижелерiн “алдын ала сезiп қояды”, алдын ала еске салады. 

Дiн қоғамдық жүйеасты (подсистема) ретiнде 

Қоғамға байланысты қарастырылғанда, дiн қоғамдық жүйеасты ретiнде 

танылады. Алғашқы қауымдық қоғамда ол салыстырмалы түрде дербес 

құрылым ретiнде анықталып, бөлiнiп шыға қойған жоқ. Алғашқы қауымдық 

нанымдар және солармен байланысты жол-жоралар мифологиялық 

синкретикалық кешенде өрбiтiлген. Қоғамның дамуы мен жiктелуi оның әр 

түрлi салаларының құрылуына әкелдi. Әрбiр сала күрделi құрылымды 

құрайды, бұл құрылымда әрекет жүзеге асырылады, құрылымның негiзi 

қаланады және оның өз элементтерi болады. Ешбiр жүйе және оның 

жүйеастылары бiр ғана элементтен тұрмайды және осы элементтердiң бiр-

бiрiмен өзара байланысынан тыс қарастырыла алмайды, ал олардың өзара 

байланысы бәрiнен бұрын қызмет ету процесiнде жүзеге асады. Дамыған 

дiндерде сана, әрекет, қатынастар, институттар, ұйымдар көрсетiледi. Өз 

кезегiнде олардың әрқайсысының бiрқатар белгiлерi сипатталады. 

Мәдениет феноменi 

Дiн - мәдениет универсумының салаларының бiрi. Мәдениеттiң тарихи 

бiрiншi типi алғашқы-синкретикалық тип болды, ал оның рухани саласын 

мифология құрады. Бұл типтiң жiктелуiнiң барысында рухани мәдениеттiң әр 

түрлi салалары -  өнер, дiн, философия, мораль бөлiнiп шығады және олардың 



жүйесi құрылады, бұл жүйенiң салалары бiрегейлiк пен тұтастықты құра 

отырып, өзара бiр-бiрiне әсер етедi. Дiндi осылайша түсiнген кезде, дiн мен 

мәдениет бiр-бiрiнен бөлiнбейдi және алшақтамайды, бiрiншiсi соңғысының 

аясынан шығарылмайды, мәдениет феноменi ретiндегi қасиетiн жоғалтпайды. 

Басқа жағынан алғанда, мәдениет универсумы дiнсiз қалмайды, мазмұны мен 

кеңiстiгiн тарылтпай, оны өзiнiң бойында сақтайды.  

Дiндегi жеке адам және тұлға 

Қоғам дамуының ерте кезеңдерiнде адам  өзiн дiни топтан бөлмейтiн, ол 

жеке адам ретiнде, этникалық-дiни кешендердiң қолданушысы болып 

табылатын ру немесе тайпаның жеке өкiлдерi ретiнде танылатын. Жеке 

адамның дiнде (болмыстың басқа да салаларында сияқты) тұлға болып 

қалыптасуы жекелену және өзiн қауымдастықтан бөлу процесiнiң белгiлi бiр 

кезеңiнде ғана орын алды. Дамыған дiни жүйелерде тұлға “әулие”, “дуана”, 

“даурыққан”, “аскет”, “тақуа” және т.с.с. әр түрлi типтерден көрiнедi, ал 

күнделiктi өмiрде ол – “дiншiл”, “фанатик”, “теңселушi”, “басым (немесе 

бағынған) дiни бағдарлы тұлға” және т.б. Дiни тұлғасыз дамыған дiни жүйе 

өмiр сүре алмайды. Дiни тұлға – бұл дербес қасиеттерiн, соның iшiнде дiни 

қасиеттерiн   жинақтаған, дiни әрекеттiң субъектiсi болуға қабiлеттi адам. 

Мұндай тұлғаға санада - дiни түсiнiктер, идеялар, сенiм, қажеттiлiктер, 

сезiмдер, ал жүрiс-тұрыста – храмға бару, дұға қылу, құдайға құлшылық етуге 

қатысу, дiни жол-жораларға қатысу, дiни мерекелердi тойлау, ораза және т.с.с. 

қалыптастыратын “дiншiлдiк” қасиетi тән.   Дiншiлдiк “Құдай - адам”, “адам - 

Құдай” қатынастарына, немесе дiндердiң типiне байланысты басқаша формаға 

сүйенедi. Әлеуметтену, жеке адамның дiни ортада әлеуметтiк тәжiрибенi 

меңгеруi процесi арқылы дiни қасиеттер интериоризацияланады (лат. interior - 

iшкi), iшке енедi, соның нәтижесiнде тұлғаның дiни руханилығы қалыптасады. 

Адамның рухани мәдениеттi, соның iшiнде дiни мәдениеттi қалай 

меңгергендiгiне байланысты тұлғаның руханилығы анықталады. Руханилық 

құндылықтарды түсiну және оларға кiрiгу, өзiндiк сана мен өзiн-өзi тану, 

интеллект пен сезiнулердi асқақтату, өмiр сүрудiң мәнi мен мақсатын iздеу, 

идеалды табу, ар-ұят даусын тыңдау және есту, шығармашылық дегендi 

бiлдiредi. Бұл процесстер дiни сенiммен немесе басқа да дүниетанымдық 

бағдарлармен байланысты болуы мүмкiн. Дiни сенiм, дiни түсiнiктер, 

күйзелiстер, үмiттер жиынтығы, дiни мәдениетке қосылу, катарсистарды 

тудыратын дiни-психологиялық процесстер тұлғаның дiни руханилығын 

қалыптастырады, ал бұл руханилықтың мазмұны дiни қатыстылыққа 

байланысты.  

Дін туралы ғылым және діндер тарихы 

 

 

 

Дінтану пәнаралық ғылым. Арнайы гуманитарлық пәндер аясында дінді 

зерттеу тарих, этнология, антропология, филология, лингвистика, социология, 

психология ғылымдары арқылы жүзеге асырылады. Дінтанудың өзіндік 

әдіснамалық кеңістігінің қалыптасуында да осы пәнаралық әдістер: 



генетикалық, герменевтикалық, функционалдық, құрылымдық-аналитикалық, 

феноменологиялық және т.б. қолданылды. Бұл байланыс тардың синтезі дінді 

анықтаудың көпаспектілі құралы ретінде өзінің нәтижесін беруде. Дінтанудың 

өзіндік пәндік және әдіснамалық кеңістігінің қалыптасу үрдісі осы бағытта 

дамытылуда. 

Қазiргi дiнтанудың құрылымы бойынша оның бөлімдері мен 

бөлімшелеріне тоқталу керек. Тарихи дінтану, контекстуалді дінтану, жүйелі 

дінтану және т.б. Дiнтанушылық зерттеуiнiң дереккөздерi ретінде мына 

ұғымдар талданады және келесі әдістермен жұмыс жасалады: дереккөз ұғымы, 

дереккөз түрлері, оларды жиынақтау әдiстерi, дереккөздерді сынау әдiстерi. 

Деректану (арнайы ) қосалқы тарихи пән діни мәтіндерді және  дереккөздерді 

сараптау әдiстерiн жасауда маңызды рөл атқарады.  

Діндер тарихы дінтанудың бір саласы ретінде. В XVIII ғасырдағы 

француз ағартушысы, энциклопедист Ш. де Бросс және XIX ғасырдағы 

француз ғалымы және  философы Ш.Ф. Дюпюи шығармаларындағы діндер 

тарихының мәселелері. Діндер тарихының дамуына неміс теологтары мен 

тарихшылары үлес қосты,  тюбинген мектебінің өкілдері Ф.К. Баур и Д.Ф. 

Штраус. Швейцарлық тарихшы және заңгер И. Бахофен, француз тарихшысы                        

Ф. де Куланж, француз жазушысы, тарихшы және  филолог-шығыстанушы                          

Ж.Э. Ренан, ағылшын тарихшысы, шығыстанушы  У. Робертсон Смит, 

ағылшын тарихшысы және этнологтары Э.Б. Тайлор, Дж. Фрэзер, неміс 

тарихшысы  Ю. Вельгаузен, неміс тарихшысы  және философ А. Древс, 

австралиялық теолог, этнограф және лингвист В. Шмидт, ресейлік 

тарихшылар Ф.И. Щербатская, В.В. Бартольд, А.Б. Ранович, Р.Ю. Випнер, 

діндар және тарихшы А.В. Карташов және басқалар. 

 

 

Дінтанулық зерттеулердің негізгі категориялары 

 

Дінтануда жалпы философиялық және әлеуметтік-философиялық 

категориялар қолданылады: «болмыс, сана, таным, көрініс, символ, ақиқат, 

адасу, қиял, елес, қоғам, материалдық және рухани өндіріс, мәдениет, 

жаттану» және сол сияқтылар. Логикадан, этикадан, эстетикадан кірген 

ұғымдар және терминдер,: «белгі, мән, мағана, ұят, жауапкершілік, 

мейрімділік, жанашырлық, сұлулықа» және т.б. Жалпы ғылыми ұғымдар: 

«жүйе, мазмұн, қызмет, рөль, заң» және т.б. Жеке ғылыми ұғымдар: «ғасыр, 

құқық, елес, вера, сезім, көңіл-күй, азап, араласу, тіл, өмір, өлім» және т.б.. 

Арнайы дінтанулық ұғымдар мен терминдер: «дін, теология, діни культ, 

шіркеу, конфессия, храм, дұға» және т.б. Ғылымда дінге қарағанда мағаналары 

басқаша түсіндірілетін «Құдай, періште, тозақ, жұмақ, Бодхисаттва, аян 

берілу, карма» сияқты ерекше орынға ие ұғымдар мен терминдер.  Діндегі 

өзгерістер процессін көрсететін ұғымдар классы: «даму мен эволюция, 

сакрализация, секуляризация, детеологизация, демифологизация, 

модернизация» және т.б. 



Дінтанулық категориялардың қалыптасу және даму тарихында дінді 

анықтауға арналған концепциялар маңызды орын алады.   

Оларға келсі тісіндірмелер кіреді: теологилық түсіндірме                              

(Э. Трельч, Р. Отто, П.А. Флоренский, П.Л. Бергер, Т. Лукман және басқалар.) 

философиялық (Б. Спиноза, И. Кант, Ф.Гегель, Л. Фейербах және басқалар.), 

социологиялық (М. Вебер, Б. Малиновский, Э. Дюркгейм, Т. Парсонс және 

басқалар) биологиялық және  психологиялық (У. Джеймс, Л. Леви-Брюль,                  

З. Фрейд, Э. Фромм, К.Г. Юнг және басқалар.), этнологиялық бағыт. 

Әлеуметтік гуманитарлық ой тарихындағы дін: методологиялық аспектілері. 

Дінді ғылыми тұрғыда танудың принциптері.  

 

Дінді топтамалау мәселесі 

 

Дінді әр түрлі белгілерінің негізінде сараптаудың нәтижесінде 

топтамалайды. М.Мюллер классификациясын лингвистикалық принципке 

негіздеп, моңғол, фин, тұран, семит, арий, т.б. Қазіргі уақытта дінтануда әртүрлі 

факторларға – этникалық мазмұнға, құдайлардың санына, даму деңгейіне және 

т.б. негізделген жіктеулердің айтарлықтай саны бар. 

Этникалық мазмұны бойынша діндер ерте формалар (тайпалық культтер), 

ұлттық-мемлекеттік және әлемдік діндер болып бөлінеді. Біріншісіне: тотемизм, 

фетишизм, магия, анимизм, анимизм, анимализм, шаманизм, табиғат культі, ата-

бабалар культі, политеизм және т.б. Ұлттық-мемлекеттік діндерге Египет, 

Месопотамия, Ежелгі дәуір халықтарының ерте ұлттық діндері жатады. 

Үндістан, ежелгі (грек, рим) нанымдары, Колумбияға дейінгі Американың 

діндері және т.б. Кейінгі ұлттық діндерге индуизм, жайнизм, конфуцийлік, 

даосизм, синтоизм, зороастризм, иудаизм, сикхизм және т.б. Қазіргі әлемде 

әртүрлі діни нанымдарды ұстанатын 3 мыңнан 4 мыңға дейін ұлттар, ұлыстар, 

тайпалар бар. Сарапшылардың пікірінше, «қазіргі уақытта әлемде бар діндердің 

нақты саны белгісіз». Олардың саны автордың діннің анықтамасына көзқарасына 

байланысты 400-ден 5000-ға дейін жетеді. Әлемдік діндер – буддизм, христиан 

және ислам. Қазіргі заманда неохристиандық, жаңа пұтқа табынушылық, 

шығыстанулық және басқа бағыттағы дәстүрлі емес діни ұйымдар, әртүрлі 

синтетикалық, эзотерикалық, шайтандық және басқа да көптеген діни 

бірлестіктер пайда болуда.Политеистік. Монотеистік, өлі, тірі,  жазбалы, жазуы 

жоқ.  Г.В. Гегелдің дін топтамасы. Тайпалық, ұлттық және әлемдік діндер.  

Дінтанудағы салыстырмалы-тарихи парадигма. П. Пикардің  «Әлемнің барлық 

халықтарының діни ғибадаты мен марапаттары» («Религиозные обряды и 

церемонии всех народов мира»). XVIII ғасырдағы салыстырмалы дінтану. ХIХ 

ғасырдағы салыстырмалы дінтану. XХ ғасырдағы салыстырмалы дінтану.  

 

Дінтанулық зерттеудің негізгі әдістері 

 

 

Әдiснамалық ұғымы. Әдiснамалықтың деңгейлерi: жалпы философиялық 

және жалпы ғылыми әдiснамалық, дiнтанушылық зерттеудің әлеуметтiк- 



ғылыми әдiснамасы, дінтанулық зерттеудің әдiснамасы мен техникасы. 

Әдiснамалықтың функциялары: аналитикалық, кризистiк, конструктивтiк. 

Әдiснамалық талдаудың түрлерi: таным қағидаларын талдау; дiнтанушылық 

танымның  онтологиялық мәселелері; танымның теориялық және 

эмпирикалық тұғырларын талдау; ұғымдар, мәселелер, теориялардың 

талдауы; ғылыми зерттеудiң логикасы.  

Қазiргi дiнтанудың құрылымы және әдiстемелiгi. Қазiргi дiнтанудың 

бөлiмі және бөлiмшелері: тарихи дiнтану (дiндердiң тарихы, салыстырмалы 

мифология, дiндердiң салыстырмалы филологиясы, қасиеттi мәтiндерді 

талдау, тағы басқалар), контекстi дiнтану (дiннiң психологиясы, дiннiң 

социологиясы), дiн этнологиясы (мәдени және құрылымдық антропология, 

дiннiң географиясы), жүйелi дінтану (салыстырмалы дiнтану, дән 

феноменологиясы) және тағы басқалар. Дiнді зерттеу әдістері мәселесі. 

Теология және философия дінді түсінудің алғашқы тарихи әдiстемелiк 

бағымдары. 

Гуманитарлық зерттеудiң гипотетикалылығы. Гуманитарлық зерттеудегi 

теорияның мүмкiндiгі туралы қазiргi эпистемология. Гуманитарлық 

зерттеуiнiң ортақ әдiстерi. Салыстырмалы-тарихи әдiс: пайда болу тарихы, 

әдістің  бастапқы түрін сынау, қазiргi әдiс және оның қолдануы туралы түсінік, 

әдiстi қолданудың ережесі және қолдану шекарасы, әдiстi қолданудағы типтi 

қателер. 

Тарихи - жүйелiк әдiс: құрылымдық талдау, функционалдық талдау: 

пайда болу тарихы, қазiргi әдiс және оның қолдануы туралы түсінік, әдiстi 

қолданудың ережесі және қолдану шекарасы, әдiстi қолданудағы типтi 

қателер. 

Типологиялық әдiсi, әдiстiң қолдануындағы типтi қателер. Тарихи - тектiк 

әдiс: әдiстiң тарихы әдiстi қолданудың ережесі және қолдану шекарасы, әдiстi 

қолданудағы типтi қателер. 

 

 

 

 

 

Модуль 2.  Қазіргі дінтанудағы теориялар  

 

Дін туралы теологиялық концепциялар 

Теологиялық (конфессиялық) түсiнiктемелеулер дiндi “iшiнен”, сәйкес 

дiни тәжiрибенiң негiзiнде түсiнуге талпынады. Түсiндiрмелер әр түрлi, бiрақ 

олардың ортақ тұсы дiндi адамның Құдаймен, Абсолютпен, қандай да бiр 

Күшпен, Нуминоздымен, Трансценденциямен және т.с.с. байланысы ретiнде 

түсiну болып табылады.  

Христиан зерттеушiлерi  – католицизм, протестантизм, православие 

бғыты болса да, ең басты нәрседе олар бiр-бiрiмен  келiсiмге келген: дiн 

дегенiмiз “sui generis (ерекше тектi) шама”, ол Құдай мен адам арасындағы 

өзара байланыстың нәтижесi ретiнде пайда болады. Дегенмен дiнтанудың 



ғылым ретiнде қалыптаса бастаған кезiнен-ақ дiнге анықтама беруде екi бағыт 

байқалды: шектен тыс супранатурализм көзқарасы тұрғысынан және 

теологиядағы тарихи мектеп позициясы жағынан бағымдау. Христиан 

теологиясында супранатурализм әсерiмен жасалған “табиғаттан тыс” ұғымы 

дiнге анықтама беруде қолданылды. “Дiн” терминi табиғаттан тыс күштер бар 

және олармен қарым-қатынас жасауға болады деген сенiмге негiзделген 

көзқарасты бiлдiру үшiн пайдаланылады.  

Супранатурализм христиандықтың “табиғаттан тыс шындығы” және сол 

шындыққа тек Сырды ашып беру арқылы жету мүмкiн дегеннен бастама алған. 

Бiрақ осы негiзде қалыптасқан,  “жаратылмаған алғашқы феномен” ретiндегi 

дiн туралы түсiнiк христиандық эволюциясының қоғам дамуына тәуелдi 

болғандығы жөнiндегi дерекке қарама-қайшы келедi. Христиандықтың әр 

түрлi қоғамдық қатынастармен байланысы теологиядағы тарихи мектеп 

өкiлдерiнiң тыңғылықты талдауынан өткен. Осы мектептiң идеяларын 

жүйелеушi ретiнде танылған протестанттық теолог, тарихшы және дiн 

социологы Э. Трёльч (1865-1923) дiндi (христиандықты) талдау үшiн 

«қарастырудың тарихи әдiсiн» қолданған. 

Протестанттық теолог және философ Р. Оттоның (1869-1937) пiкiрiнше, 

дiн – бұл “қасиеттiнi  бойынан өткiзу”, оның нысаны нуминозды (лат. numen – 

құдайдың еркi, билiгi, құдайдың құдiретi) – Құдайдан шығатын құдiрет болып 

табылады. Қасиеттi, нуминозды нәрсе екi ұшты сезiм тудырады. Бiр жағынан 

ол - mysterium tremendum (лат. – құпиялы үрей тудырушы) – тақуалық үрей 

мен дiрiл тудыратын, адамға қатысты “мүлдем басқаша” нәрсе. Адам өзiне 

мүлдем қарама-қарсы қойылатын нәрсенiң бар екенiн сезiнедi және бұл 

жаттық шошу, қорқу, дiрiл, “толық бағыныштылық” сезiмдерiн, “мақұлық 

сезiмiн” және т.б. қоздырады. Басқа жағынан, қасиеттi, нуминозды mysterium 

fascinans (лат. – құпия көздi шағылыстыратын, елiктiретiн, таң қалдыратын) 

ретiнде танылады, ол адамды өзiне тартып әкетедi, сүйсiндiредi, 

рухтандырады, өзiнен жiбермей, адамды өз ырқында ұстайды. Қасиеттi, 

нуминоздыны бойынан өткiзу адамға априорлық түрде (тәжiрибеге дейiн) 

берiлген, ол белгiлi бiр дәрежеге дейiн бұл күйдi  басынан өткiзуге бейiм 

болады. Қасиеттi ұғымы Р. Отто үшiн кез келген дiндi  түсiндiруге болатын 

категориялардың жалпы жүйесiн қалыптастыруға негiз болады. 

Американ социологы және iнжiлдiк теолог П.Л. Бергер немiс зерттеушiсi 

Т. Лукманмен бiрге дiндi феноменологиялық бiлiм социологиясы мен 

феноменологиялық дiн социологиясы позициясынан талдайды. Олардың 

назары теориялыққа дейiнгi, адамдардың күнделiктi өмiрiнде кездесетiн 

“әдеттегi бiлiмдердi” зерттеуге аударылған. Интерсубъективтiк адамдық сана 

“шынайы өмiрдiң қоғамдық конструкциясын” жасайды, соның нәтижесiнде 

жеке адамдардың  “тiршiлiктiк әлемi” құралады. 

П. Бергердiң бiрқатар шығармалары бойынша  бiрлескен авторы Т. 

Лукман “өмiрлiк әлем”  құрылымын және әлеуметтiк шындықты осы дүниенiң 

феноменi ретiнде зерттейдi. Оның дiни тұғырнамасындағы орталық ұғым – 

“трансценденциялау”, ол адамның биологиялық табиғатының шекарасынан 

шығу, “мағыналық универсум” құрастыру процесi деп түсiндiрiледi. 



Трансценденциялау адамның тiршiлiк әрекетiнiң кез келген қырын бiлдiредi, 

бiрақ дiншiлдiкте анағұрлым нақты көрiнiс бередi. Т. Лукман “шiркеуге 

бағдарланған дiннiң” қазiргi замандық қоғамдағы дағдарысын анықтайды 

және сонымен қатар шiркеуден тыс дiншiлдiктiң сақталып, өсiп бара жатқанын 

бекiтедi. Ол дiннiң “спецификалық” және “спецификалық емес” нысандарын, 

“көрiнетiн” және “көрiнбейтiн” дiндердi ажыратады; бiрiншiсiне дiншiлдiктiң 

шiркеулiк нысандарын жатқызады, екiншiсiн жалпы әлеуметтiк нысан деп 

есептейдi. Дiн қоғамның талап ететiн объективтiк үлгiлерiне жалпы және жеке 

мағына бередi. Ол “жоғары тұратын және трансценденттiк мағыналық 

байланыстарды”  бекiтетiн әдiс болып табылады. Ол адамның 

трансценденциялауға деген қабiлетiнiң өнiмдi күшi, сол күштiң арқасында 

жеке адам тарихи қалыптасқан және рәмiздiк түрде берiлген дүниетанымды 

қабылдап, iшкi субъективтiк нысанға өңделедi. Дiн - адамның қалыптасуына 

аса қажеттi компонент, оның маңыздылығы адамның тiршiлiк етуiне мән 

беруде және құндылықтарды бекiтуде болып табылады. Қазiргi күнi дiншiлдiк 

тек қана шiркеуге тән болудан қалды, ол бүкiл қоғамға “шашылды”. 

Отбасыларда, коммуналарда, саяси топтарда, қарым-қатынас жасау 

топтарында және т.б. мағына берудiң жекешелендiрiлген механизмдерi 

қалыптасуда. Және дәл осыларда “көзге көрiнбейтiн дiн” мағынасын табады. 

 

 

 

 

Тарихи - феноменологиялық тұжырымдамалар 

Ф.Шлейермахер, К.Тиле, П.Шантепи де ля Соссей, У.Робертсон-Смит 

тағы басқалардың тарихи - феноменологиялық тұжырымдамалары. 

П.Шантепи де - Н.Смарт, Я.Ассманның және тағы басқалардың дiндертарихы 

бойынша зерттеулері. М.Мюллердiң дiнiнiң пайда болуы туралы 

мифологиялық (филологиялық ) теориясы. Мифологиялық теориясы бойынша 

смит тағы басқалар зерттеу. К.Маркс пен Ф.Энгельстің дiнiнiң әлеуметтiк-

экономикалық тұжырымдамасы.  Салыстырмалы-тарихи дiнтанудағы 

салыстыру, тарихи-мәдени контекстi түзетудегі тәжiрибенiң орыны. 

«Пiшiндеу». Й.Вах, В.Кауфманн, Н.Смарттың жұмыстары. «Алғашқы» және 

«екiншi» дiншiлдiк. Г.Меншинг. «Екiншi тақуалық».  

Дiни символ ерекшелiгi.  Зайырлылық және дiни бірегейліктің қатынасы 

социологиялық мәселе ретінде. Діни мағана ерекшелiгi: онтосемантикалық 

дискурс. Дiннiң тiлi: пролегомендерден когнитивтi дискурске. Сұқбатты 

дiнтанудың парадигмасындағы дiнді зерттеудің когнитивтi әдiстемесі. 

Дiнтанудың семантикалық кеңiстiгiндегi зайырлы және дiни мәдениет 

сұқбатының әдiстемелiк мәселелерi. Мәдениеттiң дiни феноменi және қазiргi 

дiнтану  

 

 

 

 



 

 

 

 

 

 

 

 

 

 

 

 

 

 

 

Этнологиялық  теориялар 

Этнологиялық (әлеуметтiк - антропологиялық) тұжырымдамалар: 

анимистік  – Э.Тайлор; прамонотеистік – Э.Лэнг, В.Шмидт; преанимистік  – 

Дж.Дж.Фрэзер,Р.Маретт; концепция Л.Леви-Брюлдің ұжымдық (тұрпайы) 

тәжірибенің мистикалық мазмұны.   Европадағы лингвомәдениеттік бағыттар: 

В. Гумбольдт, В Ф. Боас, Э. Сепир, Б. Уорф. В Россейде Д.К. Зеленин, Е.Ф. 

Карский, А.А. Шахматов, А.А. Потебни, А.Н. Афанасьев, А.И. Соболевский, 

А.Н. Веселовский және басқалардың еңбектері. Символикалық дiнтану:  Э. 

Кассирер, С. Лангер, М. Элиаде, К. Леви-Стросс, А.Ф. Лосев, Б.А Фохт, С. 

Аверинцев, Ю.М. Лотман, М.К. Мамардашвили. Дінтанудағы когнитивтік 

бағыт:  Л.С. Выготский, А.Р. Лурия, О.М. Фрейденберг, И.Г. Франк-

Каменецкий, Д.М. Угринович, М.И. Шахнович және басқалар. 

 

Психологиялық - әлеуметтік тұжырымдамалар 

Дін – бұл «адам ағзасының психофизиологиялық функциясы». Діни 

инстинкт, діни сезім. Діни тәжірибе. З.Фрейд пен К.Г.Юнгтің 

психоаналитикалық тұжырымдамалары; әлеуметтік психология 

тұжырымдамалары:   

У. Джеймс. Субъективті діни феномендер. Л. Леви-Брюль. Мистикалық 

және пралогикалық ойлау. Ұжымдық көзқарас және дін В. Дильтей. Дін 

туралы түсінетін психология. З. Фрейд. Психоанализдегі діннің тұжырымы. 

К.Г. Юнг. Ұжымдық бейсаналық.                           Э. Фромм. «Гуманистік 

психоанализ». 

Г.Оллпорт, М.Аргайл, Д.Бетсон, Л.Вентис және басқалар; Я.Сунденнің 

дін психологиясындағы ролдік тұжырымдамасы; С.Гроф және басқалар 

трансперсональдық дін психологиясы. 

 

 

Философиялық-әлеуметтанулық концепциялар 

 



Э. Трельч және  А. Тойнбидің тарихының кезеңдері, шеткі эксклюзивизм 

концецциясы. Г. Кремер,  С. Радхакришнан, Раймундо Паниккар. Діни 

плюрализмнің әртүрлі аспектілері: теологиялық, Дж. Хиктің 

феноменологиялық дәстүріне сүйенетін, және тарихи, В.К. Смиттің 

салыстырмалы дінтануымен байланысты. Конфессияаралық сұхбат Н. Смарт, 

Р. Паниккар, Дж. Кобб, Н. Накамура, Д. Сузуки және т.б. Дін 

феноменологиясының өзекті мәселелері: «нуминозды», «қасиетті», 

«сакралдылықтың» ерекшелігін түсіну үшін әдіснамалық база қалыптастыру. 

Діни мәтіннің феноменологиясы. 

А.Радклифф-Браун, К.Леви-Строс, Ж.Дюмезил, Фердинанда Соссюр 

және басқалардың Структуралистік тұжырымдамалары. 

Структурализм жалпы әдістемелік жүйе ретінде. Дінтанудағы 

структурализм және постструктурализм. Қазіргі дінтанудағы постмодернистік 

бағыт. 

Діннің жеке адам мен топтың, қоғамның өміріндегі рөлі.  Д. Юм діннің 

табиғи тарихы туралы. И. Канттың дін философиясы. Определение религии И. 

Кантотың өз философиялық жүйесі контексіндегі дінге берген анқтамасы: 

априоризм, «өзіндік зат» пен құбылыстың бөлінуі, «өзіндік заттың» 

танылмауы, трансценденттілік пен трансцендентальдық және т.б.  И. Канттың 

«Религия в пределах только разума» «Тек ақыл шеңберіндегі дін». Ф. Гегелдің 

дін философиясы. Құдай – бұл абсолюттік идея, рух. Дін «жанның рухқа 

қатынасы». Діни сана, діни қатынас,тану. Құдай болмысының онтологиялық 

дәлелдемесі. «Позитивті Ашылу діні». Л. Фейербах діннің мәні туралы Діннің 

негізі, тамыры, қайнар көзі,фоны. Табиғи дін және рухани дін. К. Маркса пен 

Ф. Энгельстің дінге қатысты көзқарастары. Дін қоршаған ортаны игерудің бір 

тәсілі ретінде.  

О. Конт. Әлеуметтік философия мен социологияның методологиясы 

және қоғам өміріндегі діннің орны мен түп негізін түсіну.  

(Э. Дюркгейм). Дін социологиясының негізін салу: жанұяның, саяси 

жүйенің және экономиканың дамуына діннің ықпалын зерттеу; діннің 

институциализациялану формалары; топтамалары: зерттеу методтарын 

таңдау.(М. Вебер) Магия, ойлау, ғылым, дін: антропологиялық константтар 

және ғылыми бағыттар (Б. Малиновский). Діннің мазмұндық анықтамасы: 

онтологиядан зерттеу методологиясына өту. (Э. Тэйлор, Э. Дюркгейм) 

 

 

Структуралистік тұжырымдамалар 

 

3 Модуль Қазіргі дiнтанудағы жаңа зерттеу бағыттары 

 

Қазіргі дiнтанулық зерттеу бағыттарын классификациялау мәселесi 

Дiн танушылық зерттеу бұл «ескіден» жаңа бiлiмдерге қозғалыс процессi. 

Дiн танулық білімдегі жинақылық. Дiнтанулық білімнің бүтiндiгі және оны 

меңгеру жолдары. Дiнтанушылық бiлiмдi және әдiстердi кешендi түрде 

қолдану толық дiнтанушылық танымның табысының жолы. Дінтанулық 



зерттеулердің жаңа тенденциялары. Дінтанулық зерттеулердің қазіргі 

жағдайы. Дінтану жеке зерттеу бағдарламаларының кешені ретінде: тар 

бағыттағы зерттеулерді жүйелеу мен жасаудан бас тарту. Мерзімді 

басылымдардағы, энциклопедиялардағы және сөздіктердегі концепцияларды 

жүйелеу. 

 

 

 

Дiнтанулық зерттеулердің жаңа бағымдары 

Дiнтанулық зерттеулердiң қазiргi күйi. Дiнтану бұл зерттеушi 

бағдарламалардың бөлiндiлерiнiң кешенi: жүйелеулерден бас тарту және тар 

мәселе бағыттарының зерттелуі. Тұжырымдамаларды баспа бетінде 

энциклопедияларда, сөздiктерде жүйелеу. «Практикалық» дiнтанудың дамуы. 

Дiнтанудың  

Дінді зерттеу мен әлеуметтік жұмыс саласына қолдануда діни 

ұйымдардың қызметіне сәйкес келетін негізгі ақпараттық және статистикалық 

теорияларды бейімдеу: ақпарат, социологиялық ақпарат, статистика, 

статистикалық ақпарат, ақпараттық технологиялар. 

Дінтанулық теорияларды зерттеуде ақпараттық статистикалық 

технологияларды үйрену міндеттері. Әлеуметтік жұмыс саласындағы діни 

ұйымдардың негізгі ақпараттық статистикалық көрсеткіштері. Әлеуметтік 

жұмыстың діни саладағы негізгі көрсеткіштерінің құрылымы.   Жинаудың 

ақпараттық технологиялары, дінтанулық теорияларды зерттеу туралы 

статистикалық ақпараттарды табу мен өңдеу. Дінтанулық теорияларды 

зерттеудің ақпараттық статистикалық технологиясын жасаудың моделдері. 

Дiни феномендердiң формализациясының мүмкiндiктерi, соның iшiнде 

мәдениет құбылыстары. Математикалық әдiстер: гуманитарлық зерттеудегi 

қолданудың шекаралары. Контент-талдау: әдiстің варианттары, ереже және 

қолдану шекаралары, типтi қателер. Дiннiң құбылыстарын зерттеудiң 

статистикалық әдiстерi: «статистикалық дереккөз» және «статистикалық әдiс» 

ұғымдары.  

Дiнтанушылық теориялардың зерттеуi туралы жиын, өңдеу және 

статистикалық мәлiмет берудің ақпараттық технологиялары. Дiнтанушылық 

теорияларды зерттеудiң информациялық - статистикалық көрсеткiштерiнiң 

үлгiсін жасау технологиясы. 

 

 

 

Жаңа діни ағымдарды  зерттеудің теориялық мәселелері 

 

 

Қазіргі ғылымда жаңа діни ағымдарды зерттеуде объективті және әділ 

бағытты ұстану мақсатында «секта», «тоталитарлық секта», «культ», 

«деструктивтік культ» терминдерін эмоциональды ауыр және жағымсыз діни 

көзқарасты қалыптастырады деп қолданбауға тырысады. ХХ ғасырдың 



соңында бұл терминдерді ауыстыратын «альтернативтік діндер»,                           

«маргинальдық діни топтар» т.б. терминдер ұсынылған болатын, солардың 

ішінде  жаңа діни ағымдар (ЖДА) терминінің кең тарауы ағылшын социологы, 

профессор Айлин Баркердің «Новые религиозные движения. Практическое 

введение »еңбегінің нәтижесі болды. 

«Жаңа» сөзінің мағанасы нақтылы зерттеушіге және зерттелетін елге 

байланысты өзгеріп отырады. Мысалы Жапон елінде ЖДА көбінесе ХІХ 

ғасырдың соңында пайда болған топтарды атайды. Айлин Баркер «жаңа» деп 

Екінші дүниежүзілік соғыстан кейін пайда болған және нақтылы дәстүрлі 

мәдениеттерге қатысты қозғалыстарды айтады. Басқа терминдерге қарағанда 

ЖДА өзгешелігі, бұнда фактылық аспект емес, хронологиялық аспект негізгі 

орын алады. Жалпы алғанда «жаңа діни ағымдарға» жеке алынған қоғамда 

дәстүрлі деп мойындалмаған (немесе әлі мойындала қоймаған) кез келген діни 

топ жатады. Осыған сай ЖДА тізімі зерттеушілердің уақытша қабылдаған 

өлшемдері мен нақтылы қоғамның ЖДА қатынасына байланысты өзгеріп 

отырады.  

  Орыс тілінде  «тоталитарлық секта» православтық сектатануда 1990 

жылдары пайда болды. Бұл ұғымның авторы тарихшы, діндар А.Л. Дворкин 

деп есептеледі. 

Соңғы кезде философия ғылымдарының докторы И. Я. Кантеров 

«тоталитарлық секта» ұғымының нақты белгілері мен ерекшеліктерінің 

ашылып көрсетілмегендігінен бұл ұйымға кез-келген жаңа діни 

құрылымдарды, діни-философиялық ілімдерді, мәдени-білім беретін немесе 

сауықтыру орталықтарын жатқызуға болады деген тұжырым айтып, бұл 

терминдердің заңдастырылуын ұсынды. 

 XX-ХХІ ғасырлардағы ЖДА тарихын универсальдық, синкреттік 

ағымдар мысалында қарастыруға болады. Олардың жалпы саны туралы нақты 

мәлімет алу өте қиын, себебі кейбір ұйымдар пайда болып, көп ұзамай 

жұмысын тоқтатады, немесе жасырын іс-әрекетке көшеді. 

ЖДА - формалды түрде нашар біріккен, «дәстүрлі діннен» өзге ілімге 

сенетін діни топтардың барлығы анықталды. Олардың ілімдері синкреттікпен 

ерекшеленіп, әр діни және философиялық жүйелердің элементтерін 

эклектикалық түрде біріктірді, бұл ерекшелік оларды «постмодернистік» деп 

атауға негіз берді. 

Жаңа діни ағымдар (ЖДА) немесе дәстүрден тыс діни қозғалыстар бұл 

дін немесе шіркеу, деноминация ретінде қоғамда орын алмаған, діни топтар. 

ЖДА термині академиялық және нейтральды ұғым болып есептеледі. Бұл 

ұғым «секта және «культ» терминдерін алмастыру үшін ғылыми қолданысқа 

енгізілді. 

   Христиандықты зерттеудің негізінде М. Вебер  мен Э. Трельч діни 

ұйымдардың дихотомиялық типологиясын ұсынды. Бұл типологияда діндер 

шіркеу және секта («шіркеудің ішіндегі шіркеу») яғни шіркеудің ішінде пайда 

болып, кейін одан бөлініп шығады. . 

ХХ-шы ғасырдың екінші жартысында бұл зерттеуді американдық 

ғалымдар Р. Нибур мен Г. Беккер жалғастырды. Р. Нибур діни ұйымның даму 

http://ru.wikipedia.org/w/index.php?title=%D0%90%D0%BB%D1%8C%D1%82%D0%B5%D1%80%D0%BD%D0%B0%D1%82%D0%B8%D0%B2%D0%BD%D0%B0%D1%8F_%D1%80%D0%B5%D0%BB%D0%B8%D0%B3%D0%B8%D1%8F&action=edit&redlink=1
http://ru.wikipedia.org/w/index.php?title=%D0%9C%D0%B0%D1%80%D0%B3%D0%B8%D0%BD%D0%B0%D0%BB%D1%8C%D0%BD%D0%B0%D1%8F_%D1%80%D0%B5%D0%BB%D0%B8%D0%B3%D0%B8%D0%BE%D0%B7%D0%BD%D0%B0%D1%8F_%D0%B3%D1%80%D1%83%D0%BF%D0%BF%D0%B0&action=edit&redlink=1
http://ru.wikipedia.org/w/index.php?title=%D0%9C%D0%B0%D1%80%D0%B3%D0%B8%D0%BD%D0%B0%D0%BB%D1%8C%D0%BD%D0%B0%D1%8F_%D1%80%D0%B5%D0%BB%D0%B8%D0%B3%D0%B8%D0%BE%D0%B7%D0%BD%D0%B0%D1%8F_%D0%B3%D1%80%D1%83%D0%BF%D0%BF%D0%B0&action=edit&redlink=1
http://ru.wikipedia.org/w/index.php?title=%D0%9C%D0%B0%D1%80%D0%B3%D0%B8%D0%BD%D0%B0%D0%BB%D1%8C%D0%BD%D0%B0%D1%8F_%D1%80%D0%B5%D0%BB%D0%B8%D0%B3%D0%B8%D0%BE%D0%B7%D0%BD%D0%B0%D1%8F_%D0%B3%D1%80%D1%83%D0%BF%D0%BF%D0%B0&action=edit&redlink=1
http://ru.wikipedia.org/w/index.php?title=%D0%9C%D0%B0%D1%80%D0%B3%D0%B8%D0%BD%D0%B0%D0%BB%D1%8C%D0%BD%D0%B0%D1%8F_%D1%80%D0%B5%D0%BB%D0%B8%D0%B3%D0%B8%D0%BE%D0%B7%D0%BD%D0%B0%D1%8F_%D0%B3%D1%80%D1%83%D0%BF%D0%BF%D0%B0&action=edit&redlink=1


сатысындағы сектадан шіркеуге айналу аралық кезеңді көрсету үшін 

деноминация ұғымын кіргізді. Г. Беккер қазіргі жаңа діни бірлестіктердің 

формасын культтер деп атауды ұсынды. 

«Жаңа ғасыр» діндерінде күшті ұйымдық, қатал адамгершілік талаптар 

және мінез-құлықтық өмірлік ережелер, рухани бағып-баулушы рөлін алған 

көшбасшылардың авторитаризмі басым. 

«Жаңа ғасыр» діндерінің өзіндік ерекшеліктері бұл ұйымдарда көп 

жағдайда харизмалы лидердің, көсемнің қатаң авторитаризмі болады. Оларға 

ресми құндылықтар мен мақсат-мұраттарға, әрі соларды ұстанатын шіркеулік 

ұйымдарға қарсылық сипаты тән.  

 Дәстүрлі емес культтердің ортақ белгілері де, алуан түрлі ерекшеліктері 

де бар. Әйтсе де дінтану саласында осы культтердің барлығы діни ілімдері мен  

қызметіне қарай шартты түрде топтастырылған: 

1. Неоориенталистік культтер.  

2.  Жаңахристиандық  бірлестіктер 

3. Сайентологиялық бағыттар 

4. Жаңа сиқыршылар, спиритизм 

5. «Шайтандық» топтар.  

Жоғарыда берілген топтамаға ұқсас,  аздаған өзгерістерімен қоса ресейлік 

ғалым И.Я. Кантарев жаңа діни қозғалыстардың классификациясын  ұсынды: 

Жаңахристиандық  бірлестіктер, Неоориенталистік культтер, Синкреттік және 

универсалдық қозғалыстар, Жаңа пұтшылдық, Шайтандық топтар. 

 

 

Діни символдарды зерттеудің әдіснамалық ерекшеліктері 

 

 

 

Рәміздерді (символдарды) танып, білу көне замандардан бастау алады. 

Рәміз туралы алғашқы ойларды көне заман ойшылдары Аристотель, Платон, 

Пифагор, т.б. еңбектерінен кездестіруге болады. Кейінгі дәуірлерде рәміз  

тақырыбы философтардың, теологтардың, мәдениеттанушылардың, 

тарихшылардың, әлеуметтанушылардың зерттеулеріне арқау болды. Көне 

заман ойшылдарының рәміз туралы ойларын И.Кант, Шлегель, Шеллинг 

жалғастырса, символ мен символизация туралы идеялардың одан әрі дамуына 

Э.Кассирер өлшеусіз үлес қосты. Э.Кассирердің символ жөніндегі 

философиясын американдық философ С.Лангер дамыта түсті.  

Рәміз түсінігі К.Юнгтің аналитикалық психологиясында да маңызды 

орын алады. Ол рәмізді - «ұжымдық бейсаналықтың басты құрамы – 

архетиптердің көрініс беруінің негізгі тәсілі» ретінде қарастырса, француздық 

философ әрі мәдениеттанушы К. Леви-Строс тілді, неке ережесін, ғылым, дінді 

рәміздік жүйеге жатқызады (Леви-Строс, 1994). Ал Хайдеггер рәмізді 

онтологиялық қырынан түсіну үшін өнердің қайнар көздерін зерттеу 

қажеттілігін айтады (Хайдеггер, 1987). Осы ойды өрбіткен Гадамер рәміздің 

гностикалық функциясы мен метафизикалық негіздерін ұғынбайынша, рәмізді 



түсіну мүмкін еместігін алға тартады (Гадамер, 1991). М.Мамардашвили мен 

А.Пятигорский зерттеулері сана мен рәміздің өзара тұтас байланысын 

талдауға арналған. Сонымен қатар, М.Элиаде, Р.Генон, А.Голан, В.Тэрнер, 

К.Гиртц, С.Қондыбай және т.б. еңбектерінде мифтің рәміз ретіндегі теориялық 

және әдістемелік мәні айқындалады.  

Кеңестік философиядағы рәміз мәселесі С.Аверинцев, В.Антонов, 

В.Мантатов, К.Свасьян, Н.Рубцов сынды ғалымдардың еңбектерінде көрініс 

тапты. Медени семантикалық тұрғыда В.Иванов, Ю.Лотман, А.Лосевтің 

философиялық еңбектерінде рәміздің мәні мен табиғатын ашатын көптеген 

философиялық мәселелер талқыланды.   

Қазіргі шетелдік теологиялық тарихнамада рәміздер мен білгілерге, 

олардың құпия мән-мағынасына арналған Т.А.Кеннер және Джек 

Трэссидердің, Курт Мориц Артур Голдаммердің діни рәміз бен 

иконографияның арақатынасына арналған еңбектерін атап өтуге болады.  

Діни рәміздердің эволюциясын зерттеуде өзара байланысты және бірін-

бірі толықтыратын екі ұстанымды басшылыққа алған жөн. Олар: құрылымдық 

және функционалдық.  

 

 

Қазақстандық дінтану: мәселелері және болашағы 

 

Казақстандық дінтану: мәселелері жәрне болашағы. Казақстандық 

дінтану маңызды ізденістер жолында: практикалық өлшемдер. Қазіргі  

эпистемологиядағы қазақстандық дінтану. Дінтанудағы метатеория. Реализм 

ресейлік және қазақстандық дінтану дың методологиялық принципі. Отандық 

дінтану тарихы: 1920-1930-шы жылдардағы дінтанулық зерттеулер мәселелрі. 

Қазақстандағы дінтанудың қалыптасуы мен дамуындағы ғылыми атеизм 

кафедраларының рөлі. Қазіргі қазақстандық дінтанудағы әр түрлі көзқарастар: 

когнитивтік өлшем. Қазіргі қазақстандық дінтанудағы мәселелер. Қазіргі 

Қазақстандағы діни психология. Қазіргі Қазақстандағы дінтанудағы екі 

парадигма. Қазіргі Қазақстанның қоғамдық жүйесіндегі дін.  Казақстандық 

дінтанудағы дін социологиясы мәселелері. Дінтану зерттеулерінің шексіздігі. 

ХХ – ғасырдың екінші жартысы ХХI басындағы Қазақстандағы исламтану. 

Құмран: қауымдардың бірегейлігі мәселесі.  

